Правіца Твая
праслаўлена моцаю (Зых 15, 6)
Матэрыялы на Тыдзень малітваў за адзінства хрысціян

18-25 студзеня
Экуменічнае набажэнства

1. Уводзіны да набажэнства 
Біблія і тры камплекты ланцугоў з’яўляюцца інтэгральнай часткай цэлебрацыі гэтага набажэнства. Карыбская супольнасць прапануе, каб гэтыя сімвалы займалі бачнае месца ў малітоўнай прасторы.

Біблія адыгрывае асабліва важную ролю ў вопыце Цэркваў на Карыбах. Раней туземцы і нявольнікі спазнавалі жорсткасць з боку каланізатараў, якія адначасова прынеслі хрысціянства.

Аднак у руках прыгнечаных народаў з гэтай тэрыторыі Біблія стала галоўнай крыніцай суцяшэння і вызвалення, таму ў час гэтага набажэнства яна павінна быць на добра бачным месцы. 

Кайданы з’яўляюцца моцным сімвалам знявольвання, дэгуманізацыі і расізму. Яны з’яўляюцца таксама сімвалам улады граху, які аддзяляе нас ад Бога і адзін ад аднаго. Карыбская супольнасць заклікае, каб падчас малітвы аб паяднанні выкарыстаць сапраўдныя жалезныя ланцугі. Падчас набажэнства яны будуць адкінуты і заменены чалавечым ланцугом, які сімвалізуе еднасць і супольную дзейнасць супраць сучаснага нявольніцтва і рознага кшталту індывідуальнай і інстытуцыяналізаванай дэгуманізацыі. Запрашэнне ўсёй супольнасці да ўдзелу ў гэтай дзеі з’яўляецца інтэгральнай часткай набажэнства.
2. Ход набажэнства 
К – Кіраўнік 

У – Усе
Л – Лектар

Песня
(Падчас спеву песні ўваходзіць кіраўнік набажэнства. Яго павінен суправаджаць асістэнт, які нясе Біблію)

Прывітанне 
К – У імя Айца і Сына, і Духа Святога.

У – Aмэн.

К – Ласка і мір ад Бога, які нас паяднаў з сабой праз Хрыста,

няхай будзе з вамі ўсімі.

У – I з духам тваім.

К – Дарагія сябры ў Хрысце, калі збіраемся на гэтым набажэнстве, дзякуем Богу за нашу хрысціянскую спадчыну і за Яго вызваляючае і збаўчае дзеянне ў чалавечай гісторыі. Матэрыялы на сёлетні Тыдзень малітваў аб еднасці хрысціян былі падрыхтаваны Касцёлам на Карыбах. Гісторыя хрысціянства на гэтай тэрыторыі ўтрымлівае парадокс. З аднаго боку, Біблія была для каланізатараў падставай для падпарадкавання мясцовых жыхароў гэтых земляў і пашырэння нявольніцтва, з другога боку – стала крыніцай суцяшэння і вызвалення для многіх, хто цярпеў уціск і быў эксплуатаваны. Сёння Біблія застаецца крыніцай суцяшэння і надзеі, натхняючы карыбскіх хрысціян да змены ўмоваў, якія пагражаюць чалавечай годнасці і якасці жыцця. Калі падаюць жалезныя ланцугі знявольвання, паўстае новая сувязь любові і еднасці, аб якой моляцца ўсе хрысціянскія супольнасці.

Гімн да Духа Святога (спявае хор)

Малітва паяднання 

К – Мы не атрымалі духа няволі, каб патануць у страху.

Заклікаем Божую міласэрнасць, верачы ў збаўчую моц правіцы Бога.

(Тры члены супольнасці падыходзяць, несучы па адным ланцугу. Пасля кожнага закліку і адказу адзін ланцуг падае на зямлю. Адказ Kyrie можа быць спяваны.)
К – Ад знішчэння чалавечай годнасці і новых форм знявольвання выбаў нас, Божа. Kyrie eleison.

У – Kyrie eleison.

К – Ад рашэнняў і ўчынкаў, якія нараджаюць беднасць, маргіналізацыю або дыскрымінуюць нашых братоў і сясцёр, выбаў нас, Божа. Kyrie
eleison.

У – Kyrie eleison.

К – Ад страху і падазронасці, якія аддзяляюць нас адзін ад аднаго і абмяжоўваюць надзею і аздараўленне, выбаў нас, Божа. Kyrie eleison.

У – Kyrie eleison.

К – Пан ёсць наша сіла і моц, і Ён стаўся нашым збаўленнем. Няхай Бог, які нас адкупіў, вядзе нас да свайго святога дому.

У – Aмэн.

Чытанне Божага слова 
Прамовы ўдзельнікаў

Вызнанне веры 
Малітвы заступніцтва 
К – З падзякай за наша вызваленне з няволі граху прадставім Пану нашы патрэбы, просячы Яго, каб знішчыў кайданы, якія нас знявольваюць, і злучыў нас сувязямі любові і еднасці.

Л – Божа зыходу, Ты правёў свой народ праз воды Чырвонага мора і выбавіў яго з няволі. Будзь сёння з намі і вызвалі нас ад усяго, што прыніжае чалавечую годнасць.

У – Выслухай нас, Пане.

Л – Божа шчодрасці, у сваёй дабрыні Ты супакойваеш усе нашы патрэбы. Будзь сёння з намі, дапамажы нам узняцца над эгаізмам і пажадлівасцю і дай нам адвагу быць дзеячамі справядлівасці ў свеце.

У – Выслухай нас, Пане.

Л – Божа любові, Ты стварыў нас па сваім вобразе і адкупіў нас у Хрысце. Будзь сёння з намі, дапамажы нам, каб любілі Цябе і бліжняга. Учыні, каб прымалі чужога як брата.

У – Выслухай нас, Пане.

Л – Божа міру, Ты застаешся верным запавету з намі нават тады, калі мы адыходзім ад Цябе. У Хрысце Ты паяднаў нас з сабой. Будзь сёння з намі і дай нам новы дух і новае сэрца, каб адмовіліся ад насілля і сталі сейбітамі Твайго міру.

У – Выслухай нас, Пане.

Л – Пана хвалы, Ты ўсемагутны, аднак у Езусе вырашыў зрабіць сабе дом у чалавечай сям’і і ў сакрамэнце хросту прымаеш нас як сваіх дзяцей. Будзь сёння з намі і дапамажы нам захоўваць вернасць сямейным абавязкам і абавязкам у супольнасці і ўмацоўваць сувязі еднасці з нашымі братамі і сёстрамі ў Хрысце.

У – Выслухай нас, Пане.
Л – Божа, Адзіны ў Трох Асобах, у Хрысце Ты ўчыніў нас адным з Табой і адзін з адным. Будзь сёння з намі і праз моц і суцяшэнне Духа Святога вызвалі нас ад эгацэнтрызму, высакамер’я і страху, якія робяць для нас немагчымым імкненне да поўнай, бачнай еднасці Твайго Касцёла.

У – Выслухай нас, Пане.

Малітва Панская 
К – Злучым нашы рукі, звязаныя не ланцугамі, а Хрыстовай любоўю, якая была ўліта ў нашы сэрцы, і молімся да Айца словамі, якім навучыў нас Езус.

(Mалітва Панская можа быць спяванай.)

У – Ойча наш, каторы ёсць у небе,
свяціся імя Тваё; 

прыйдзі валадарства Тваё;

будзь воля Твая 
як у небе, так і на зямлі;

хлеба нашага штодзённага дай нам сёння;

i адпусці нам правіны нашы, як і мы адпускаем вінаватым нашым 
i не ўводзь нас у спакусу,
aле збаў нас ад злога.

Бо Тваё Валадарства, і моц, і хвала навекі. Амэн.

Рассыланне 
К – Адкупленыя правіцай Бога і з’яднаныя ў адным Целе Хрыста, пойдзем у моцы Духа Святога.

У – Дух Пана спачывае на нас,
Бо Пан нас намасціў, каб убогім несці добрую навіну,

Вязням абвяшчаць свабоду,
A сляпым – зрок,

Каб прыціснутых адсылаць вольнымі,

Каб абвяшчаць год ласкі ад Пана. Амэн. Аллелюя.

Песня
3. Біблійныя чытанні і малітвы на асобныя дні тыдня 
Дзень першы – чацвер, 18 студзеня 2018 г.

Любіце чужаземца,

бо і самі былі чужынцамі ў зямлі егіпецкай
Чытанне I: Лев 19, 33-34

Рэспансарыйны псальм: Пс 146 (145),1-10
Рэфрэн: Наша дапамога ёсць наш Пан і Створца.

Aллелюя! Хвалі, душа мая, Пана!

Буду славіць Пана ў сваім жыцці,

Буду спяваць майму Богу, пакуль існую.

Рэфрэн: Наша дапамога ёсць наш Пан і Створца.

Не спадзявайцеся на вяльможаў, 
ні на чалавека, які не можа ўратаваць.

Калі дух яго пакіне, вяртаецца ў сваю зямлю,
і ў той дзень знікаюць ягоныя задумы.

Рэфрэн: Наша дапамога ёсць наш Пан і Створца.

Шчаслівы, каму дапамагае Бог Якуба,
хто спадзяецца на Пана, Бога свайго.

Ён стварыў неба і зямлю, мора і ўсё, што ў іх.
Бог навекі захоўвае вернасць.

Рэфрэн: Наша дапамога ёсць наш Пан і Створца.

Справядліва судзіць пакрыўджаных
хлеб дае пакорным,
Пан вызваляе вязняў,

Рэфрэн: Наша дапамога ёсць наш Пан і Створца.

Пан узнімае прыніжаных,

Пан любіць справядлівых,
Пан абараняе чужаземцаў,

Пан сірату і ўдаву падтрымлівае,
а шлях грэшных скрыўляе.

Рэфрэн: Наша дапамога ёсць наш Пан і Створца.

Пан валадарыць навекі,
твой Бог, Сіёне, з пакалення ў пакаленне.

Aллелюя! Аллелюя!

Рэфрэн: Наша дапамога ёсць наш Пан і Створца.

Чытанне II: Гбр 13, 1-3

Aллелюя, аллелюя, аллелюя.

Хто захоўвае слова Хрыста,
У тым сапраўды любоў Божая дасканалая

Aллелюя, аллелюя, аллелюя.
Eвангелле: Mц 25, 31-46

Mалітва
Вечны Божа, 

Ты не належыш ні да адной культуры ці краіны, але з’яўляешся Панам усяго,

заклікаеш нас прымаць чужаземца.

Дапамажы нам праз свайго Духа 
жыць як браты і сёстры,

прымаючы ўсіх у імя Тваё 
i жывучы ў справядлівасці Твайго валадарства.

Аб гэтым просім у імя Езуса. Амэн.

Песня 
Дзень другі – пятніца, 19 студзеня 2018 г.

Ужо не нявольнік, а ўмілаваны брат
Чытанне I: Быц 1, 26-28

Рэспансарыйны псальм: Пс 10, 1-10

Рэфрэн: Будзь са мной, Пане, у маім няшчасці.

Чаму, Пане, стаіш здалёк,
хаваешся ў гадзіну смутку?

У ганарлівасці бязбожны пераследуе беднага:
няхай трапяць у пасткі, якія выдумалі.

Рэфрэн: Будзь са мной, Пане, у маім няшчасці.

Бо бязбожнік хваліцца жаданнямі сваёй душы,
прагны блюзніць, пагарджае Панам.

У пысе сваёй бязбожны кажа: 
Няма Бога, Ён не адпомсціць.
Вось усе яго думкі.

Рэфрэн: Будзь са мной, Пане, у маім няшчасці.

Спрыяльныя шляхі яго ў любы час.

Далёкія суды Твае ад аблічча яго;

Пагарджае ён усімі ворагамі сваімі.

Гаворыць ён у сэрцы сваім: “Не пахіснуся,

З роду ў род не будзе мне злога”.

Рэфрэн: Будзь са мной, Пане, у маім няшчасці.

Яго вусны поўныя праклёну, подступу і здрады,
а пад яго языком — мучэнне і згуба.

Сядзіць у засадзе за дварамі, у патаемных месцах,
і забівае нявіннага,
вочы яго сочаць за бедным.

Рэфрэн: Будзь са мной, Пане, у маім няшчасці.

Ён падпільноўвае ў засадзе, быццам леў у логаве сваім.

Падпільноўвае, каб схапіць убогага,

Хапае гаротніка і цягне ў пастку сваю.

Туліцца да зямлі і прыгінаецца,

І няшчасныя падаюць ад моцы рук яго.

Рэфрэн: Будзь са мной, Пане, у маім няшчасці.

Чытанне II: Флм (Пасланне да Філімона цалкам)
Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая

Аллелюя, аллелюя, аллелюя.

Евангелле: Лк 10, 25-37

Малітва 
Ласкавы Божа,

Наблізься да тых, якія з’яўляюцца ахвярамі гандлю людзьмі,

запэўніваючы іх, што бачыш іх сітуацыю і чуеш іх просьбу.

Няхай Твой Касцёл з’яднаецца ў спачуванні і адвазе,

дзейнічаючы, каб надышоў дзень, калі нікога не будуць выкарыстоўваць,

a ўсе змогуць жыць у годнасці і міры.

Просім аб гэтым у імя ў Тройцы Адзінага Бога,

непараўнана больш,

чым можам прасіць або ўявіць сабе. Aмэн.

Песня 
Дзень трэці – субота, 20 студзеня 2018 г.
Tваё цела – святыня Духа Святога
Чытанне I: Зых 3, 4-10

Рэспансарыйны псальм: Пс 24 (23), 1-6

Рэфрэн: Пакажы сваю хвалу, Божа, моц мая.

Пану належыць зямля і ўсё, што на ёй,
сусвет і ўсё, што жыве ў ім.

Бо Ён заснаваў яго на морах
і на рэках умацаваў яго.

Рэфрэн: Пакажы сваю хвалу, Божа, моц мая.

Хто ўзыдзе на гару Пана,
і хто стане на святым месцы Ягоным?

Той, у каго рукі бязвінныя і чыстае сэрца,
хто не схіляў душы да марнасці.

Рэфрэн: Пакажы сваю хвалу, Божа, моц мая.

Ён атрымае благаслаўленне ад Пана
і ўзнагароду ад Бога, свайго Збаўцы.

Вось пакаленне тых, хто Яго шукае,
хто шукае аблічча Твайго, Бог Якуба.

Рэфрэн: Пакажы сваю хвалу, Божа, моц мая.

Чытанне II: 1Kар 6, 9-20

Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая

Aллелюя, аллелюя, аллелюя.

Евангелле: Mц 18, 1-7

Mалітва 

Праз Тваю нябесную ласку, Божа, абудзі нас целам і думкамі,

ствары ў нас чыстае сэрца і чыстыя думкі,

каб маглі аддаваць хвалу Твайму імені.

Няхай Цэрквы дасягнуць еднасці,

служачы асвячэнню Твайго народа.

Праз Езуса Хрыста,

які з Табою жыве і валадарыць
у еднасці Духа Святога, на векі вечныя.

Aмэн.

Песня 

Дзень чацвёрты – нядзеля, 21 студзеня 2018 г.

Надзея і аздараўленне
Чытанне I: Iс 9, 2-7a

Рэспансарыйны псальм: Пс 34 (33), 2-15

Рэфрэн: Ад усіх пагрозаў Пан вызваліў мяне.

Благаслаўляць буду Пана ва ўсе часы,
хвала Яго заўсёды на маіх вуснах.

Панам будзе ганарыцца душа мая,
няхай чуюць гэта пакорныя і няхай весяляцца.

Рэфрэн: Ад усіх пагрозаў Пан вызваліў мяне.

Узвялічвай Пана са мной,
будзем узвышаць імя Яго разам.

Я шукаў Пана, і Ён пачуў мяне,
і ад усіх пагрозаў вызваліў мяне.

Рэфрэн: Ад усіх пагрозаў Пан вызваліў мяне.

Гляньце на Яго і прасвятліцеся,
і твары вашыя не спазнаюць сораму.

Вось няшчасны паклікаў, і Пан яго выслухаў,
і ўратаваў яго ад усіх ягоных бедаў.

Рэфрэн: Ад усіх пагрозаў Пан вызваліў мяне.

Анёл Пана аберагае тых, хто Яго баіцца,
і вызваляе іх.

Пакаштуйце і ўбачце, які добры ёсць Пан!
Шчаслівы чалавек, які на Яго спадзяецца
Рэфрэн: Ад усіх пагрозаў Пан вызваліў мяне.

Бойцеся Пана, Ягоныя святыя;
бо той, хто баіцца Яго, не мае нястачы ні ў чым.

Дзікія звяры церпяць нястачу і голад,
а тым, хто шукае Пана, не будзе неставаць ніякага дабра.

Рэфрэн: Ад усіх пагрозаў Пан вызваліў мяне.

Хадзіце, сыны, слухайце мяне;

Навучу я вас пашане да Бога.
Што гэта за чалавек, які хоча жыць,

Шануе дзень, каб пабачыць добрае?

Рэфрэн: Ад усіх пагрозаў Пан вызваліў мяне.

Утрымлівай язык свой ад злога

І вусны твае хай не гавораць падступна.

Адступіся ад зла і чыні дабро,

Шукай супакою і імкніся да яго.

Рэфрэн: Ад усіх пагрозаў Пан вызваліў мяне.

Чытанне II: Aп 7, 13-17

Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая

Aллелюя, аллелюя, аллелюя.

Eвангелле: Ян 14, 25-27

Mалітва

Божа ўсялякага суцяшэння і надзеі,

Tваё ўваскрасенне перамагло насілле крыжа.

Учыні, каб мы, як Твой народ,

сталі бачным знакам,

каб насілле свету было пераможана.

Аб гэтым просім у імя нашага ўваскрослага Пана.

Aмэн.

Песня 

Дзень пяты – панядзелак, 22 студзеня 2018 г.

Слухай крык майго народа з далёкай зямлі!

Чытанне I: Дрг 1, 19-35

Рэспансарыйны псальм: Пс 145 (144), 9-20

Рэфрэн: Пан мяне падтрымаў, калі Яго паклікаў.

Пан добры да ўсіх,
і міласэрнасць Яго над усімі стварэннямі Ягонымі.

Няхай славяць Цябе, Пане, усе Твае стварэнні.

Рэфрэн: Пан мяне падтрымаў, калі Яго паклікаў.

Усе святыя Твае няхай благаслаўляюць Цябе.

Няхай апавядаюць пра славу Твайго Валадарства
і магутнасць Тваю абвяшчаюць,

Няхай сыны чалавечыя даведаюцца пра Тваю магутнасць
і пра веліч славы Твайго Валадарства.

Рэфрэн: Пан мяне падтрымаў, калі Яго паклікаў.

Валадарства Тваё — валадарства ўсіх вякоў,
і панаванне Тваё — з пакалення ў пакаленне.

Пан падтрымлівае ўсіх, хто падае,
і падымае ўсіх прыгнечаных.

Рэфрэн: Пан мяне падтрымаў, калі Яго паклікаў.

Вочы ўсіх з надзеяй глядзяць на Цябе,
і Ты даеш ім ежу ў свой час.

Ты адкрываеш сваю руку
і ўдосталь насычаеш усё жывое.

Рэфрэн: Пан мяне падтрымаў, калі Яго паклікаў.

Пан справядлівы на ўсіх сваіх шляхах
і верны ва ўсіх сваіх справах.

Блізкі Пан да ўсіх, хто Яго кліча,
да ўсіх, хто кліча Яго ў праўдзе.

Рэфрэн: Пан мяне падтрымаў, калі Яго паклікаў.

Ён спаўняе жаданне тых, хто Яго баіцца,

чуе іхні крык і ратуе іх.

Пан абараняе ўсіх, хто Яго любіць,

але бязбожнікаў усіх знішчыць.

Рэфрэн: Пан мяне падтрымаў, калі Яго паклікаў.

Чытанне II: Як 1, 9-11

Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая

Aллелюя, аллелюя, аллелюя.

Eвангелле: Лк 18, 35-43

Mалітва
Любячы Божа,

Ты ўзносіш убогіх і прыгнечаных 
i вяртаеш ім годнасць.

Выслухай сёння нашу просьбу за бедных гэтага свету,

вярні ім надзею і ўздымі іх,

каб увесь Твой народ стаўся адным.

Аб гэтым просім у імя Езуса.

Aмэн.

Песня 

Дзень шосты – аўторак, 23 студзеня 2018 г.

Будзем клапаціцца пра дабро бліжніх
Чытанне I: Iс 25,1-9

Рэспансарыйны псальм: Пс 82 (81), 1-4.6-8

Рэфрэн: Бог справядліва будзе судзіць народы.
Бог падымаецца на Божым сходзе,

Пасярод багоў праводзіць суд.

“Дакуль будзеце судзіць несправядліва

І трымаць бок грэшнікаў?”

Рэфрэн: Бог справядліва будзе судзіць народы.

Рассудзіце беднага і сірату,
апраўдайце прыгнечанага і ўбогага!

Вызваляйце беднага і ўбогага,
вырывайце з рук бязбожных!

Рэфрэн: Бог справядліва будзе судзіць народы.

Я сказаў: Вы — багі,
і ўсе вы — сыны Найвышэйшага,

Але вы памрэце, як людзі,
паўпадаеце, як кожны з вяльможаў.

Паўстань, о Божа, каб судзіць зямлю,

Бо Ты маеш права над усімі народамі.
Рэфрэн: Бог справядліва будзе судзіць народы.

Чытанне II: Флп 2, 1-4

Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая

Aллелюя, аллелюя, аллелюя.

Eвангелле: Лк 12, 13-21

Mалітва
Усемагутны Божа,

дай свайму Касцёлу адвагу і сілу
нястомна абвяшчаць справядлівасць і праўду 

у сітуацыях дамінавання і ўціску.

Kалі цэлебруем нашу еднасць у Хрысце,

няхай Твой Святы Дух дапаможа нам 

звяртаць увагу на патрэбы іншых. Амэн.

Песня 

Дзень сёмы – серада, 24 студзеня 2018 г.

Будаванне сям’і дома і ў Касцёле 
Чытанне I: Зых 2, 1-10

Рэспансарыйны псальм: Пс 127 (126), 1-5
Рэфрэн: Пан дом будуе для ўсіх сваіх дзяцей.

Калі Пан не збудуе дома,

Марна працуюць будаўнікі яго.

Калі Пан не дапільнуе горада,

Надарма чувае той, хто пільнуе яго.

Рэфрэн: Пан дом будуе для ўсіх сваіх дзяцей.

Не варта ўставаць вам на світанні

І сядзець да позняй ночы,

Вам, што ясце хлеб натужнай працы,

Бо ўмілаваным сваім Ён дае сон.

Рэфрэн: Пан дом будуе для ўсіх сваіх дзяцей.

Вось спадчына Пана – сыны,

Плата – плод улоння.

Як стрэлы ў руцэ волата,

Так сыны ў маладосці сваёй.

Рэфрэн: Пан дом будуе для ўсіх сваіх дзяцей.

Шчаслівы чалавек, які напоўніў імі свой калчан;

Не пасаромеюцца яны,

Калі будуць размаўляць з непрыяцелямі сваімі

Пры браме.

Рэфрэн: Пан дом будуе для ўсіх сваіх дзяцей.

Чытанне II: Гбр 11, 23-24

Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая

Aллелюя, аллелюя, аллелюя.

Eвангелле: Mц 2, 13-156

Mалітва 

Ласкавы Божа,

Ты паслаў свайго Сына, каб нарадзіўся ў звычайнай сям’і,

продкі якой былі як вернымі, так і грэшнымі.

Просім аб благаслаўленні для сем’яў 
у іх дамах і супольнасцях.

Песня 

Дзень восьмы – чацвер, 25 студзеня 2018 г.

Збяры рассеяных (…) з чатырох бакоў свету
Чытанне I: Iс 11, 12-13

Рэспансарыйны псальм: Пс 106 (105), 1-2.6-14.43-48

Рэфрэн: Збяры нас, Пане, каб Цябе любілі.

Aллелюя. Хваліце Пана, бо Ён добры,

Бо навекі міласэрнасць Ягоная.

Хто раскажа пра магутнасць Пана,

Абвесціць усю хвалу Ягоную?

Рэфрэн: Збяры нас, Пане, каб Цябе любілі.

Мы зграшылі, як і нашыя бацькі,
паступалі несправядліва і чынілі беззаконне.

Бацькі нашыя ў Егіпце
не зразумелі Тваіх цудаў,

не памяталі вялікай міласэрнасці Тваёй 

і злосна кпілі, выходзячы ў мора Чырвонае.

Рэфрэн: Збяры нас, Пане, каб Цябе любілі.

Але захаваў Ён іх дзеля свайго імя,

Каб даць спазнаць моц сваю.

Пагразіў Ён Чырвонаму мору, і высахла,

І павёў іх між хваль, як па пустыні.

Рэфрэн: Збяры нас, Пане, каб Цябе любілі.

І збавіў іх ад рукі нахабніка,

І вызваліў іх ад ворага,
І пакрыла вада іх праціўнікаў,

Ані адзін з іх не застаўся.
Рэфрэн: Збяры нас, Пане, каб Цябе любілі.

І паверылі словам Яго,

І спявалі песню на хвалу Яго.

Але тут жа забыліся пра справы Яго

І не прынялі парады Яго.

Рэфрэн: Збяры нас, Пане, каб Цябе любілі.

Загарэліся ў пустыні пажаданнем
і выпрабоўвалі на бязлюддзі  Бога.

Часта вызваляў Ён іх,

Але яны гнявілі Яго сваімі намерамі 

І гінулі з-за несправядлівасцяў сваіх.

Рэфрэн: Збяры нас, Пане, каб Цябе любілі.

Але Ён убачыў іхні ўціск,

Калі пачуў іх ускліканні.

І ўспомніў пра запавет свой 

І пашкадаваў іх у вялікай міласэрнасці сваёй.

І будзіў літасць да іх 

ва ўсіх, якія іх няволілі.

Рэфрэн: Збяры нас, Пане, каб Цябе любілі.

Збаў нас, Пане Божа наш,

І збяры нас сярод народаў,

Каб мы вызнавалі святое імя Тваё

І ўслаўляліся славаю Тваёю.

Благаслаўлёны Пан, Бог Ізраэля,

Ад веку і да веку!

І скажа ўвесь народ: “Амэн! Аллелюя!”

Рэфрэн: Збяры нас, Пане, каб Цябе любілі.

Чытанне II: Эф 2, 13-19

Aллелюя, аллелюя, аллелюя.

Хто захоўвае слова Хрыста,

У тым сапраўды любоў Божая дасканалая.
Aллелюя, аллелюя, аллелюя.
Eвангелле: Ян 17, 1-12
Mалітва 

Пане,

пакорна просім, каб дзякуючы Тваёй ласцы 

Цэрквы ва ўсім свеце 
сталі прыладамі міру.

Праз іх супольную дзейнасць 
як паслоў і пасрэднікаў Твайго аздараўлення,

а таксама яднаючай любові сярод падзеленых народаў,

няхай Тваё Імя будуць свяціць і любіць. Aмэн.

Песня 
